
పరమయోగివిలాసము.












ఘల్లుఘల్లన గిలుకలతోడి గుదియ 

లల్లనల్లన భూమి యదర నూఁదుచును 

లోఁగక కొంద ఱాలోనికిం జొచ్చి 

తూఁగుటుయ్యలహంసతూలికమీఁదఁ 

బవళించియున్న శ్రీపతికుమారకుని 

సవరనిచరణాంబుజము లొత్తుచున్న 

చకితకురంగాక్షిఁ జంద్రబింబాస్యఁ 

బికవాణి మదనునిబిరుదువారువము 

నడయాడుక్రొమ్మించుననదేవదేవి 

జడవట్టి కుదిచి భూస్థలి వ్రాల నీడ్చి 

తలగడనున్న నిద్దపుఁబైడిగిన్నెఁ 

గలయంగ వీక్షించి కైకొని పిదప 

నుయ్యాలపైనున్న యోగీంద్రు మున్ను 
[1]పయ్యాడి కరువలిపట్టి దానవులు 

పట్టబంధించినపగిది బాహువులు 

పట్టి యాతఁడు గట్టుపంచెచేఁ గట్టి 

పురిలోన నీసరిపూఁబోఁడు లెల్ల 

దొర వని నినుఁ జెప్పుదురుగదె యెపుడు 

నట్టి నీవేల రంగప్పనిగిన్నె 

యెట్టు గైకొంటివే యీదొంగచేతఁ





	↑ పయ్యాట

